
Եվրասիական զարգացման բանկի միջոցներից «Հայաստանի Հանրապետության ֆինանսների նախարարության աշխատակազմի ղեկավար կազմի կարողությունների զարգացում. ուսուցողական սեմինարի անցկացում» տեխնիկական աջակցության տրամադրման մասին» պայմանագրի (այսուհետ՝ Պայմանագիր) հաստատման նպատակահարմարության վերաբերյալ

Եվրասիական զարգացման բանկի միջոցներից «Հայաստանի Հանրապետության ֆինանսների նախարարության աշխատակազմի ղեկավար կազմի կարողությունների զարգացում. ուսուցողական սեմինարի անցկացում» տեխնիկական աջակցության տրամադրման մասին» պայմանագրով նախատեսվում է իրականացնել ֆինանսների նախարարության աշխատակիցների կարողությունների զարգացման համալիր ծրագիր (այսուհետ՝ Ծրագիր): Ծրագրի նպատակն է նպաստել նախարարության մարդկային ռեսուրսների ներուժի, ինչպես նաև փափուկ հմտությունների զարգացմանը, որոնք կնպաստեն աշխատանքի արդյունավետության բարձրացմանը:
Հաշվի առնելով վերհանված կարիքները՝ Ծրագիրը նախատեսում է վերապատրաստել միջին օղակի 55 (հիսունհինգ) ղեկավարների, մասնավորապես իրականացնել կրթական միջոցառումներ՝ զարգացնելու իրավիճակային առաջադրանքների մեթոդաբանության վրա հիմնված կարողությունները: Կրթական ծրագրերը, ի լրումն այլ միջոցառումների, կներառեն անհատական և խմբային դասընթացներ հրավիրված բանախոսների/փորձագետների կողմից, այդ թվում և փորձի փոխանակման մեթոդով, որոնք կօգնեն բացահայտել վերապատրաստվող աշխատակիցների անձնական որակները, պոտենցիալը և աճի հնարավորությունները, ստեղծել համագործակցության մթնոլորտ և զարգացնել հաղորդակցման հմտությունները: 
Ծրագրի տեղեկատվական բաղադրիչն իրականացնելու համար Ծրագիրը կներառի նաև եզրափակիչ միջոցառում Եվրասիական զարգացման բանկի հրավիրված մասնագետների հետ (այսուհետ՝ ԵԱԶԲ)՝ ԵԱԶԲ կողմից Հայաստանում ծավալվող գործունեության արդյունքների և ապագա համագործակցության հեռանկարային ոլորտների վերաբերյալ:
Պայմանագրի հաստատման նպատակահարմարությունը բխում է ՀՀ կառավարության 2021-2026թթ. ծրագրի Հավելվածի 6.3 6-րդ ենթակետի (Արմատապես վերանայվելու է պետական ծառայողների կրթության, ուսուցման ու վերապատրաստման գործող համակարգը, ներդրվելու են տեխնոլոգիական առաջադեմ լուծումներով ուսուցման հնարավորություններ, վերանայվելու է կարողությունների ու գիտելիքի զարգացման քաղաքականությունը՝ մարդկային կապիտալի զարգացման, պետական հատվածում տաղանդների ներգրավման ու պահպանման նպատակով) և 6.8 կետի 11-րդ ենթակետի (Կառավարությունը շարունակելու է խորացնել համագործակցությունը Հայաստանի զարգացման բոլոր գործընկերների (դոնորների), այդ թվում՝ Արժույթի միջազգային հիմնադրամի, Համաշխարհային բանկի, Ասիական զարգացման բանկի, Վերակառուցման և զարգացման եվրոպական բանկի, Եվրոպական ներդրումային բանկի և Եվրասիական զարգացման բանկի հետ՝ հիմք ընդունելով համատեղ մշակված և հաստատված համագործակցության ծրագրերը:) կատարման անհրաժեշտությունից: 

